
ՄԽԻԹԱՐԵԱՆ ՄԻԱԲԱՆՈՒԹԵԱՆՍ ԵԿԵՂԵՑԻՆ

ՊԱՇՏՊԱՆ

Ս. ԱՍՏՈՒԱԾԱԾՆԻ ի ՎԻԵՆՆԱ

իաբանութեանս հին եկեղեցին՝ որ կործանելու վերահաս վտանգ
կը սպառնար, 187 1 ին ի հիմանց քանդուհցաւ եւ նոյն տեղը.
հիմակուան նոր եկեղեցին կառուցաւ Կամիլոյ Սիտտէ Ճարտաւ
րապետին ծրագրին համեմատ: Աշխոյժ երիտասարդը_, որ իր
կանգնած եկեղեցւոյն ամէն մանրամասնութիւնքն սեպհական գա-
ղափարաց համեմատ դլու.խ հանելու կաշխատէր, եկեղեցւոյն ներ-
քին նկարազարդութեան ծրագիրներն եւսհանած ունոյնժամանա.

կուան ընդհանրական Աբբահօր, Գեր. Յակոբոս Վ. Պօզաճեան Արքեպիսկու

պոսին առջեւ դրած էր: Բայց Միաբանութեանս դրամական վիճակը չներեց

նոյն ատեն այն ծրագրին կատարումն, որ ամէնուն այնպէս ցանկալի էր, Ասոր վրայ գրեթէ
երեսուն տարի անցաւ: Այն միջոցին եկեղեցւոյն որմունքն մէկ կողմանէ անյապաղ նորու

գութեան կարօտ ըլլալով_, իսկ մէկալ կողմանէ Միաբանութեանս դրամական պարտքերը

նուազած ու թեթեւցած ըլլալով_, Միաբանութիւնս լի յուսով_ եւ վստահութեամբ
թեւակոխեց վերջնականապէս պսակելու Աստուծոյ փառաց եւ Ս. Կուսին պատուոյն համար
ձեռնարկած գործը: 1900 տարւոյ Մայիսին առաջին օրերը սկիզբն եղաւ եկեղեցւոյս նորու

գութեանց: Զորս նկարիչք ընկերութեամբ վերոգրեալ ճարտարապետին՝ որ նկարչու.
թեամբ եւս կը պատաղէր, ամենայն փութով_ կը գործէին եւ Աստուծոյ տաճարն վայելուչ

զարդուք եւ երանգօք եւ ոսկենկար պատկերօք կը պայծառացընէին: մեծ ուրախութիւն
ամենայն միաբանից Կրօնիս այս տար-ոյ Մարտի վերջին օրը գլուխ ելաւ եկեղեցւոյս նորու

գութիւնն ու նկարազարդութիւնը, եւ Ապրիլի 14 ին մեծաւ հանդիսութեամբ օրհնուեւ

ցաւ Աւագ խորանին որմանկար պատկերն Պաշտպան Ս. Աստու ածածնի: Արդ համառօտիւ

ստորագրենք:
Բուն պատկերաց եւ զարդուց նկարները կը. սկսին եկեղեցւոյ կամարներուն կից եղող

կիսաբոլորակ խորշերէն: Եկեղեցւոյ նաւուն պատկանող վեց կիսաբոլորակ տեղեաց մէջ՝
դուրս ցցուած զարդարուն տաճարներ կամ՝ խորաններ ձեւացուած են եւ ասոնց մէջ
ազգային Սուրբեր նկարուած, որոնք են Աւետարանի կողմը՝ Ս. Վարդան, Ս. Շուշան, Ս.
Տրդատ > դիմացը՝ Ս. Սարգիս, Ս. Աշխէն, Ս. Գէորգ: Աւագ խորանին վերեւն եղած
կիսաբոլորակ տեղեաց մէջ_՝ հայկական ոսկեգիր արձանագրութիւնք կան հետեւետը_

իմաստով_.

ՇԻՆԵՑԱՒ ՏԱՃԱՐՍ ՅԱՄԻ - ՈՒ Ո՛
Ի ՄԵԾԷ ԴՔՍԷՆ ՄԱՏԱԹԻԱՅ ՎԱՍՆ ԿՆԳՂԱՒՈՐԱՑ*

ՅԱՄԻՆ -Ռ Ո Գ. ԿԱՆԳՆԵՑԱՒ ՆՈՐ

Ի ՁԵՌՆ ԿՈՄՍԻՆ в. Կ* ՇԵՐԵՆՆԵԱՅ

ԻՍԿ Ի ԳԱԼ ՀԱՐՑ ՄԽԻԹԱՐԵԱՆՑ ՅԱՄԻՆ - ՈՒ Պ Ժ. ԱՌ

ԱՍՏՈՒԱԾԱՏՐՈՎ ԱԲԲԱՅԻՒ ԺԱՌԱՆԳԵՑԻՆ ՆՈՔԱ ՋԱՅՍ ԵԿԵՂԵՑԻ

ՈՐ ՅԵՏ ԱՅՆՈՐԻԿ ԿՈԶԵՑԱՒ ՅԱՆՈՒՆ ՊԱՇՏՊԱՆ Ս. ԱՍՏՈՒԱԾԱԾՆԻ:

ՑԱՄԻՆ *Ռ Պ Հ Գ. ԱՌ ՅԱԿՈԲՈՍ ԱԲԲԱՅԻԻ

ՇԻՆԵՑԱՒ Ի ՀԻՄԱՆՑ Ի ՁԵՌՆ ՃԱՐՏԱՐԱՊԵՏԻՆ ՍԻՏՏԷԻ,
ԵՒ ՅԵՏ .Ի Է՝ ԱՄԱՑ Ց'Մ-ԱՄԵԱՅ ՅՈԲԵԼԻՆԻ ՄԻԱԲԱՆՈՒԹԵԱՆ

ԶԱՐԴԱՐԵՑԱՒ Ի ՁԵՌՆ ՆՈՐԻՆ ՃԱՐՏԱՐԱՊԵՏԻ ԱՌ ԱՐՍԷՆԻՒ ԱԲԲԱՅԻԻ:

- ՈՒ Ա. ՍԵՊՏԵՄԲԵՐ:

Գանք հիմայ եկեղեցւոյ կամարներուն: Եկեղեցւոյ Նաւուն պատկանող մասին մէջ՝
երեք հատ ութանկիւն մեծատարած տեղիք կան, որոնց մէջտեղինը պարզ լու սանցոյց մըն
է. իսկ մէկալ երկուքին վրայ նկարեալ վարդենւոյ շառաւիղք -խորհրդական վարդը,
կակնարկեն: Ասոնց մերձաւոր շրջակայքը զանազան ու ղղագիծ ձեւերու կամ դաշտերու
բաժնուած են, որոնց մէջ ըստ մասին Ս. Գրոց եւ ի մասնաւորի աշխարհիս ստեղծագոր-
ծութեան վերաբերեալ պատկերներ եւ ըստ մասին ուրիշ նուիրական պատկերներ, ինչ-
պէս՝ Ս. Հրեշտակապետաց, Մարգարէից, Սիբիղայից եւ այլոց նկարուած են: Աւագ
խորանին կամարին մէջտեղը կը տեսնուի Մխիթարեան Միաբանութեան Նշանը, իսկ
վերնատան երգիոնի կամարին վրայ՝ քնարերգու Դաւիթ մարգարէն այլուայլ նուաս
գարանաց գործեօք հանդերձ: Եկեղեցւոյս մէջտեղի կամարներուն վրայ՝ նեղ շերտերու մէջ
հայկական արձանագրութեամբ դրոշմուած են Հայաստանհայց եկեղեցւոյ երգերէն
մարագոյնը՝ *ՈՐ քան զերկինս բարձրագոյն Մարիամ՝, քեզ եմք ապաւինեալ,
Քրիստոսի Մայր Աստուծոյ մերոյ,; Ասոնք տաճարիս բարձանց մէջ ՝համարհա թէ Ժամե.
նայն ժամ կը քարոզեն Տիրամօր Կուսին փոռքն ու երանութիւնն, եւ Միաբանութեանս
որդիական վստահութիւնն ու լիակատար անձնատուութիւնն առ իւր Պաշտպանն Սուրբ
Աստուածածին:

Եկեղեցւոյս ամէնէն գլխաւոր նկարը բնականապէս աւագ Խորանի որմանկար պատկերն
է, որ ամէնօրհնեալ Աստու ածածնի երկնաւոր պաշտպանութիւնը կը ներկայացընէ:
Տիրամայրն արեգակնային նշոյլներէն եւ հրեշտակաց խումբերէն շրջապատած կը բազմի՝
ունենալով_ իւր առջեւ տասնամեայ Յիսուս մանուկն: Սրբոյ Կուսին աջ ու ձախ
դին կը. տեսնուին արքայութեան երջանիկ բնակիչներ, որոնք այս աշխարհիս վրայ ունեցած
վիճակաւն եւ ազգաւն՝ Մխիթարեան Միաբանութեան յատկապէս մերձաւոր եղած են.
զոր օրինակ՝ Ս. Գրիգոր Լուսաւորիչ, Ս. Յովհաննէս Մկրտիչ, Ս. Ստեփանոս Նախտ...
վկայն, Ս. Անտոն Անասլատական, Ս. Բենեդիկտոս եւ Ս. Հռիփսիմէ: Պատկերիս վարի
կողմը մարդկային ընկերութեան այլեւայլ_ դասակարգերէ բաղկացեալ խումբ մը կը
տեսնուի, որոնք ամէնքն երկնային օգնութեան կարօտ են: Սուրբ Կոյոն՝ որուն մայրաի:նամ
ու գորովալեր սիրտն մարդկան աղաչանքն բնաւ չի մերժեր, մերձակայ հրեշտակաց կը. պա
տուիրէ՝ որ իրենց երկնաւոր պաշտօնը փութով_ կատարեն: Ըստ այսմ կը տեսնենք՝ թէ
ինչպէս հրեշտակ մը սլան ալով_ երկիր կիջնայ, մինչդեռ ուրիշ մը՝ արդէն Ժերկրի եւ ի
միջի մարդկան, կարօտելոց եւ տառապելոց խնդրուածքն մտիկ կընէ, որպէս զի յետոյ իւր
Տիրուհւոյն եւ մարդկանս հզօր Բարեխօսին առջևւ սփռէ: Շատ գեղեցիկ է պատկերիս
վարի կողմերը. նկարուած կանաչազարդ դաշտավայրն, որուն ընդարձակ հորիզոնին վրայ
բազմադարեան Մասիս լեռն Նոյեան տապանով կը նշմարու,ի:

.Պատկերիս օրհնութիւնը կատարուեցաւ առաջիկայ տարւոյս Նոր Կիւրակէին՝ իսկ
նորաշէն եկեղեցւոյս օծումը՝ 1874 տարւղ Ս. Աստուածածնի Վերափոխման օրը:

